
ಸರ್ವವ್ಯಾಪೀ ಸರ್ವಭೂತಾಂತರಾತ್ಮಾ
ಸಾಕ್ಷೀ ವೇತ್ತಾ ನಿರ್ಗುಣಶ್ಚೇಶ್ವರಶ್ಚ .
ಸೋಮೋ ನಿತ್ಯೋ ನಿರ್ವಿಕಾರಶ್ಚಿದಾತ್ಮಾ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 180..

ಮಾಯಾತೀತೋಮೋಹಿತಾಶೇಷಲೋಕಃ
ಸೋಮಾಕಾರಃ ಸಾಮವೇದಸ್ವರೂಪಃ .
ಸರ್ವಾಶಾಸ್ಯಃ ಸರ್ವರೂಪೋ ಮಹೇಶೋ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 181..

ವ್ಯಕ್ತಾವ್ಯಾಕ್ತಾನಾದಿಧರ್ಮಾಭಿಗಮ್ಯೋ
ವ್ಯಕ್ತಾವ್ಯಾಕ್ತಾನಾದಿಧರ್ಮಾಭಿಗಭ್ಯಃ .
ವ್ಯಕ್ತಾವ್ಯಕ್ತಾಽನಾದಿವೇದಾಭಿಗಮ್ಯೋ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 182..

ಯಂ ವೇದಾಂತಾ ನೈವ ಜಾನಂತಿ ದೇವಂ
ಯಸ್ಮಾನ್ನಿತ್ಯಂ ವೇದವಾಚೋ ನಿವೃತ್ತಾಃ .
ಯಂ ಬ್ರಹ್ಮಾದ್ಯಾ ನೈವ ಜಾನಂತಿ ಸೋಽಯಂ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 183..

ಯತ್ಸವ್ಯಾಂಗಾದುದ್ಭವಃ ಸೃಷ್ಟಿಕರ್ತುಃ
ಯದ್ವಾಮಾಂಗಾಜ್ಜನ್ಮ ಸಂಪ್ರಾಪ ವಿಷ್ಣುಃ .
ಯಃ ಸರ್ವೇಶಃ ಸೋಽಯಮಾದ್ಯಂತಶೂನ್ಯೋ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 184..

ಯಂ ಸರ್ವೇಶಂ ತತ್ತ್ವತೋ ವೇದನಿಷ್ಠಾ
ವಿಜ್ಞಾಯೇಶಂ ಪೂಜಯಂತ್ಯಾದರೇಣ .

ಸೋಽಯಂ ಶರ್ವಃ ಸರ್ವವೇದಾಂತವೇದ್ಯೋ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 185..

ಯಸ್ಯಾಪಾಂಗಸ್ಪಂದಮಾತ್ರೇಣ ನಿತ್ಯಂ
ಬ್ರಹ್ಮೋಪೇಂದ್ರೇಂದ್ರಾದಯಃ ಕಂಪಮಾನಾಃ .

ದೂರೇ ತಿಷ್ಠಂತ್ಯನ್ವಹಂ ಸೋಽಯಮೀಶೋ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 186..

ಯತ್ಪಾದಾಬ್ಜಂ ವಿಷ್ಣುರತ್ಯಂತಭಕ್ತ್ಯಾ
ಸ್ವೀಯಂ ನೇತ್ರಂ ಸಮ್ಯಗದುತ್ಖಾಯ ರಮ್ಯಂ .

ಸ್ವಾಭೀಷ್ಟಾರ್ಥಂ ಪೂಜಯಾಮಾಸ ಸೋಽಯಂ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 187..

ಯಸ್ಯ ಸ್ಮೃತ್ಯಾ ಸರ್ವಪಾಪೌಘನಾಶೋ
ಯತ್ಪೂಜಾತೋ ಘೋರಸಂಸಾರನಾಶಃ .
ಯಸ್ಯ ಸ್ತುತ್ಯಾ ಮುಕ್ತಿರಾಪ್ತೈವ ಸೋಽಯಂ
ನೀಲಗ್ರೀವಃ ಪಾತು ಮಾಮಾಧಿದುಃಖಾತ್ .. 188..

..ಇತಿ ಶಿವರಹಸ್ಯಾಂತರ್ಗತೇ ಭಿಲ್ಲಕೃತಂ ನೀಲಗ್ರೀವಶಿವಸ್ತೋತ್ರಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 19 . 180-188..

- .. shrIshivarahasyam ugrAkhyaH saptamAMshaH . adhyAyaH 19 . 180-188 ..

Notes:

Bhillaಭಿಲ್ಲ eulogizes and worships Nīlagrīva Śivaನೀಲಗ್ರೀವ ಶಿವ at the Kālahastīśvara

kṣetra ಕಾಲಹಸ್ತೀಶ್ವರ ಕ್ಷೇತ್ರ.
The Chapter 19 has a further description about the Intense Devotion of The Bhillaಭಿಲ್ಲ
where he tries to protect the Śivaliṅga ಶಿವಲಿಂಗ from damage that might be caused by

the stones as the temple falls, by arching himself over the Śivaliṅga ಶಿವಲಿಂಗ instead of

running away to protect himself.

Encoded and proofread by Ruma Dewan

Bhillakritam Nilagrivashiva Stotram

pdf was typeset on April 28, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

